
				இப்பக்கம் மெய்ப்பு பார்க்கப்படவில்லை
துறவறவியல் அதிகாரம் 25

பொருள் நீங்கிப் பொச்சாந்தார் என்பர்- அருள் நீங்கி அல்லவை செய்து ஒழுகுவார்.” 246 கருணை இல்லாமல், தீயவற்றைச் செய்கின்றவர்கள், நன்மையிலிரு ந்து விலகி, வாழ்க்கையின் லட்சியத்தை மறந்தவர் என்று சொல்லுவார்கள்.

அருள் இல்லார்க்கு அவ் உலகம் இல்லை-பொருள் இல்லார்க்கு இவ் உலகம் இல்லாகியாங்கு. 247 செல்வம் இல்லாதவருக்கு, இந்த உலகத்தில் இன்பம் இல்லாததைப் போல், உயிர்களிடத்தில் கருணை இல்லாதவர்க்கு புகழ் அடையும் இன்ப உலகமும் இல்லை.

பொருள் அற்றார் பூப்பர் ஒருகால்; அருள் அற்றார் அற்றார்; மற்று ஆதல் அரிது. - 248 வறுமை அடைந்தவர் பிறகு, ஒரு காலத்தில் வளம்பெற்று விளங்குவார். ஆனால், கருணை இல்லாதவர், வாழ்க்கையில் வளம் பெற்று ஒரு காலத்திலும் வாழ இயலாது. தெருளாதான் மெய்ப்பொருள் கண்டற்றால்-தேரின், அருளாதான் செய்யும் அறம். 249 இரக்கம் இல்லாதவன் செய்கின்ற தருமத்தை ஆராய்ந்து பார்த்தால், அறிவில் தெளிவு இல்லாதவன் ஒரு நூலின் உண்மைப் பொருளைக் கண்டது போன்றது. வலியார்முன் தன்னை நினைக்க-தான் தன்னின் மெலியார்மேல் செல்லும் இடத்து. 250 கருணையற்றவன், தன்னைவிட மெலிந்தவரைத் துன்புறுத்தும் போது, தன்னைவிட வலிமை வாய்ந்தவர் முன்னே தான் அச்சத்தோடு நிற்கும் நிலைமையை எண்ணிப் பார்க்க வேண்டும்.

